Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Ainhoa Unzu Gárate andreak egindako galderaren erantzuna, Foru Diputazioak emana, enpresen likidezia arazoak konpontzeko bide berriei eta finantzaketa iturriei buruzkoa. Galdera argitaratu zen 2015eko urriaren 19ko 19. Nafarroako Parlamentuko Aldizkari Ofizialean.

Iruñean, 2015eko azaroaren 17an

Lehendakaria: Ainhoa Aznárez Igarza

ERANTZUNA

Nafarroako Alderdi Sozialista parlamentu-taldeari atxikitako foru parlamentari Ainhoa Unzu Gárate andreak 9-15/PES-00089 galdera egin du. Hona Garapen Ekonomikorako kontseilariaren informazioa:

1. puntua. Nafarroako Gobernuak zer lerro onetsiko ditu enpresek finantzaketarako sarbidea eta inbertsiorako babesa izan dezaten?

• Enpresa Sustapenaren Zerbitzuan.

Enpresen inbertsioa eta lehiakortasuna laguntzeko, honako deialdi hauek izapidetuko dira:

– ‑Enpresa txiki eta ertainentzako inbertsiorako 2016ko laguntzak

– ‑Nekazaritza-elikaduraren arloko industrientzako inbertsiorako 2016ko laguntzak

– ‑Enpresa handientzako inbertsiorako 2016ko laguntzak

– Lehiakortasuna hobetzeko 2016ko laguntzak

• Berrindustralizazioaren, Lehiakortasunaren eta Proiektu Estrategikoen Zerbitzuan.

Nafarroako enpresen finantzaketa errazteko, abalen linea bat jarriko da, elkarrekiko bermerako sozietateekin batera.

2. puntua. Kontseilariak zer programaren bidez eman nahi die eragingarritasun handiagoa Nafarroako enpresa-proiektuen berrikuntzari eta teknologiari?

Berrikuntzari dagokionez, nabarmendu nahi dugu Enpresa Sustapenaren Zerbitzuaren inbertsiorako laguntzak gehiago baloratzen direla eta laguntza handiagoak jasotzen dituztela I+G proiektuak egiten dituzten eta horien emaitzetan inbertitzen duten enpresen kasuan.

• Berrikuntzarako eta Ezagutzaren Transferentziarako Zerbitzuan.

Gaur arte berrikuntza laguntzeko dauden tresnen indarguneak eta ahulguneak aztertzen ari gara, bai eta herrialde berritzaileenetan dauden politika eta tresnak ere, dauzkagun politikak eta berrikuntza-tresnak birdiseinatze aldera.

Eraginkortasun handiena finantzaketan, ezagutzaren transmisioan eta laguntzen ordainketan bilatuko dugu.

Garapen Ekonomikorako Departamentuaren helburu orokorra, enpresek garatutako I+G proiektuei laguntzeko neurriei dagokienez, izanen da sustatzea Nafarroako enpresek berrikuntzak egin ditzatela lehiakorrak izateko, eta beren I+G proiektuak gara ditzatela, atal batean laguntza publikoa eta beste atal batean funts berekiak hartzen dituen finantzaketa batean oinarrituta. Ezagutzaren transferentzia bultzatzeko asmoz, sarituko da edo exijituko da, deialdiaren arabera, unibertsitateek eta zentro teknologikoek proiektuan parte har dezatela. Halaber, hobekuntzak eginen dira laguntzak ordaintzeko egutegia proiektuen finantzaketa-beharrei egokitzeko. Kontuan hartuko diren beste alderdi bat dira genero-berdintasunerako neurriak eta desgaitasuna duten pertsonen kontratazioa.

Modu gehigarrian, urteroko izaera duten honako neurriak ezarriko dira:

– TEC bonoak, zentro teknologikoak eta ikerketa-erakundeak kontratatzeko, horren bidez ezagutzaren transferentzia errazteko: entitate sortzaileetatik entitate erabiltzaileetara.

– SIC bonoak, ezagutza-zerbitzu intentsiboak kontratatzeko eta nazioko zein nazioko entitateek ebaluatu eta finantzatuko dituzten proiektu proposamenak prestatu ahal izateko, nagusiki H2020 ingurukoak.

– Teknologoen kontratazioa, gazteen talentua sartzeko enpresen eta eskualdeko berrikuntzarako sistemako beste eragile batzuen ezagutzaren garapenerako arloetan. 

Jarraituko dugu bultzatzen gara dadila sarean eskualdeko zentro teknologikoei eta ikerketa-erakundeei buruz dagoen ezagutza, haien gaikuntza-proiektuen garapena indartuz, proiektu eragileekin batera; horrek eragin zuzena izanen du industria-ehunduran.

Azkenik, nabarmendu beharra dago 2016an zientzia eta teknologia plan berria eginen dela, non berrikuntzaren esparruan plublikoaren eta pribatuaren arteko lankidetza hobetzeko ilodak ezartzen baitira.

3. puntua. Zer programa jarriko dira abian enpresa-proiektuei balio erantsi handiagoa emate aldera, haien lehiakortasuna eta kanpo-merkatuetako posizionamendua sustatzeko?

• Enpresa Sustapenaren Zerbitzutik:

1. puntuan jasotako deialdien diseinuan eta kudeaketan, kontuan hartuko da hurrengo ebaluazio-parametroak: enpresaren tamaina, kalitatezko enplegua, enpresa nazioartera eramateko gaitasuna, makinerian egindako inbertsioa, enpresaren berrikuntza, sortutako enplegua, enpresaren orientabide estrategikoa eta sektore edo kluster estrategikoak.

• Berrindustralizazioaren, Lehiakortasunaren eta Proiektu Estrategikoen Zerbitzutik.

Enpresa-klusterretarako berariazko laguntzak antolatuko dira.

• Nazioarteko Proiekzioaren Zerbitzutik:

Helburu orokorra da esportatzen hasten diren enpresen kopurua handitzea eta haiei finkatzen laguntzea, finkapen hori modu erregularrean egin dezatela lortzeraino. Horretarako, enpresei laguntze emanen zaie nazioarteratzeko fase desberdinetan, bai hasierako fasean, bai finkapen eta ezarpen fasean ere, eragin berezia jarriz hasierako fasean eta lehenengo urteetan, ohikotasunez esportatzen duten enpresak bilaka daitezen.

Helburu zehatzagoei erreparatuta, ondoren aurreikusitako programa edo jarduketak jaso ditugu:

• Bai banaka, bai beste batzuekin batera esportatzen hasten diren Nafarroako enpresa txiki eta ertainen kopurua handitzea.

– ‑Kanpoko sustapenerako 2016ko laguntzen deialdia egitea (ICEX Next delakoaren osagarri).

– ‑“Cointernacionalízate” programa, Nafarroako enpresa txiki eta ertainek nazioarteratzeari begira elkarrekin lan egin dezaten sustatzekoa.

– ‑2016ko taldekako nazioarteratzerako deialdia. Nafarroako enpresa txiki eta ertainak nazioartera ateratzeko proiektuetarako diru-laguntza.

• Nazioartean nolabaiteko ibilbidea egina duten Nafarroako enpresa txiki eta ertainen esportazioen finkapena edo/eta kanpoko ezarpena lortzea.

• Nazioarteratzearen arloan zerbitzu espezializatuak kontratatzeko laguntzen 2016ko deialdia.

• Talentuaren nazioarteratzea hobetzea, 2016ko nazioarteko praktikaldien deialdiaren bitartez.

• Nazioarteko profila duen talentu nafarra Nafarroako enpresa-ehunduran txerta dadin erraztea, nazioarteko merkataritza lan teknikoak egiteko pertsonak kontratatzeko 2016ko deialdia eginez.

• Gobernuaren eta Nafarroako enpresa txiki eta ertainen artean hedapena, komunikazioa eta elkarreragina areagotzea, Nafarroaren Nazioarteko Planaren webgunea, bloga eta sare sozialak dinamizatuz.

• Nafarroako Gobernuaren eta enpresa nafarren nazioarteratzean lan egiten duten eragile ekonomiko eta sozialen arteko ekintza koordinatua erraztea, horretarako behar diren aldizkako bilerak eginez.

• 2017-2020 urteetarako Nafarroaren nazioarteratze plan berria egitea.

4. puntua. Programa horiek abian jartzeak zer kostu izanen du Nafarroako Foru Komunitateko aurrekontuetan?

2016rako Aurrekontuen Foru Legearen aurreproiektuaren proposamenean, honako zuzkidurak jaso dira:

• Enpresa sustapena:

Inbertsioarako eta lehiakortasuna hobetzeko lineetarako 24.900.000 euroko zenbatekoa aurreikusi da.

• Berridustrializazioa, Lehiakortasuna eta Proiektu Estrategikoak.

Elkarrekiko bermerako sozietateen bidezko abaletako linearen beharrizanei aurre egiteko 850.000 euroko kopurua aurreikusi da.

• Nazioarteko Proiekzioa.

Aurreikusitako laguntza-neurriak garatzeko 1.140.000 euro ezarri dira.

• Berrikuntza eta Ezagutzaren Transferentzia.

Enpresek eta zentro teknologikoek garatutako proiektuak laguntzeko neurriei begira, 21.000.000 euroko zenbatekoa aurreikusi da.

Hori jakinarazten dut, Nafarroako Parlamentuko Erregelamenduaren 194. artikuluan xedatutakoa betetzeko, jakin dezazun eta behar diren ondorioak izan ditzan

